
Annwyl Gyfaill,

Rwy’n ysgrifennu atoch ynglyn &’r feddalwedd ymgynghori fideo Attend Anywhere, er
mwyn rhoi gwybod ymlaen llaw ichi y bydd rhith-ymgyngoriadau sy’n defnyddio Attend
Anywhere yn cael eu cynnig fel un o’r mesurau gweithgarwch a fydd yn cyfrif tuag at
gyflawni eich contract, a hynny yn sgil diwygio’r contract. Nid yw manylion terfynol y dull
mesur perthnasol ar gael eto.

Mae Llywodraeth Cymru wedi caffael y feddalwedd ar lefel genedlaethol, ac os oes
gennych unrhyw bryderon ynghylch rheoli’r system hon, gallwn eich sicrhau bod
Gwasanaeth Gwybodeg GIG Cymru yn fodlon ar y trefniadau rheoli gwybodaeth.

I'r rheini yn eich plith sydd heb eu hargyhoeddi eto am fanteision defnyddio meddalwedd
ymgynghori fideo mewn ymarfer deintyddol, hoffwn awgrymu eich bod yn mynychu’r
rhith-gyflwyniad a roddir gan Dr Dan Naylor. Cewch gofrestru ar gyfer y cyflwyniad hwn
drwy system ar-lein AaGIC. Mae Dr Dan Naylor wedi bod yn defnyddio Attend
Anywhere ers peth amser, ac mae ei ddarlith yn egluro’r manteision niferus i glinigwyr a
chleifion a ddaw o ddefnyddio meddalwedd ymgynghori’r GIG.

Mae rhagor o wybodaeth am Attend Anywhere ar gael drwy’r ddolen ganlynol:-

https://digitalhealth.wales/cy/teccymru/gwasanaeth-ymagynghori-
fideo/clinigwyr/pecyn-cymorth/deintyddol

Mae’r hyfforddiant yn orfodol a gellir cael mynediad ato drwy’r ddolen isod:-

https://digitalhealth.wales/cy/teccymru/gwasanaeth-ymagynghori-
fideo/clinigwyr/hyfforddiant/sylfaenol

Argymhellir bod o leiaf un aelod o’ch practis yn cwblhau hyfforddiant fel uwch-
ddefnyddiwr a fydd yn gallu rhoi rhywfaint o annibyniaeth o ran sefydlu’r clinig mewn
modd sy’n addas ar gyfer eich practis. Wedyn caiff y manylion eu hanfon i Wasanaethau
Gofal Sylfaenol Gwasanaeth Gwybodeg GIG Cymru a fydd yn ei dro yn gosod y clinig ar
y system Attend Anywhere a chreu’r cyfrifon angenrheidiol.

